
Abstrak:Penyalahgunaan dadah merupakan ancaman yang berterusan kepada 
keselamatan, kesejahteraan dan kelestarian sosial negara. Masalah ini bukan sahaja 
memberi kesan kepada individu yang terlibat, malah turut meruntuhkan keharmonian 
keluarga, mencetuskan ketidaktenteraman komuniti, serta menjejaskan kemajuan sosio-
ekonomi negara. Justeru itu, usaha membina komuniti bebas dadah perlu dilaksanakan 
bukan sahaja menyeluruh dan bersepadu, malah memerlukan kerjasama pelbagai pihak. 
Dalam konteks Malaysia, Konsep Kawasan Berisiko Tinggi (KBT) merupakan antara 
strategi berfokus tinggi yang digariskan dalam uasaha menangani isu penyalahgunaan 
dadah. 
Buku ini diterbitkan sebagai usaha untuk memahami secara mendalam strategi KBT 
dalam menangani isu penyalahgunaan dadah. KBT merupakan inisiatif berfokus tinggi 
yang diperkenalkan oleh kerajaan Malaysia dengan matlamat memperkukuh intervensi di 
kawasan yang dikenal pasti berisiko tinggi berdasarkan data dan kajian.
Buku ini diharapkan dapat menjadi rujukan kepada penggubal dasar, penyelidik, 
pengamal intervensi komuniti, serta pelbagai pihak berkepentingan dalam merangka 
pendekatan lebih berkesan ke arah pembentukan komuniti yang selamat, sihat dan 
berdaya tahan. Menerusi pencerahan ilmiah dan perkongsian strategi dalam buku ini, 
diharap lebih banyak komuniti akan tampil dengan kekuatan dalaman dan rangka 
sokongan yang kukuh untuk menolak budaya dadah dan membina kehidupan yang lebih 
sejahtera.

Kata kunci: Penyalahgunaan dadah, komuniti, Kawasan Berisiko Tinggi, intervensi.

Penyalahgunaan dadah merupakan ancaman yang berterusan 
kepada keselamatan, kesejahteraan dan kelestarian sosial 
negara. Masalah ini bukan sahaja memberi kesan kepada 
individu yang terlibat, malah turut menruntuhkan keharmonian 
keluarga, mencetuskan ketidaktenteraman komuniti, serta 
menjejaskan kemajuan sosio-ekonomi negara. Justeru, usaha 
membina komuniti bebas dadah perlu dilaksanakan bukan sahaja 
menyeluruh dan bersepadu, malah memerlukan kerjasama 
pelbagai pihak. Dalam konteks Malaysia, Konsep Kawasan 
Berisiko Tinggi (KBT) merupakan antara strategi berfokus tinggi 
yang digariskan dalam usaha menangani isu penyalahgunaan 
dadah. 

Buku ini diterbitkan sebagai usaha untuk memahami secara 
mendalam strategi KBT dalam menangani isu penyalahgunaan 
dadah. KBT merupakan inisiatif berfokus tinggi yang 
diperkenalkan oleh kerajaan Malaysia dengan matlamat 
memperkukuh intervensi di kawasan yang dikenal pasti berisiko 
tinggi berdasarkan data dan kajian.

Kandungan buku ini disusun secara sistematik merangkumi lima 
bab utama:

1.	 Isu Dadah di Malaysia – membincangkan latar belakang, 
tren dan impak penyalahgunaan dadah di Malaysia.

PRAKATA

2.	 Pengenalan Kawasan Berisiko Tinggi di Malaysia 
– memperincikan kerangka konsep dan rasional 
pelaksanaan KBT sebagai strategi berfokus untuk 
membina komuniti bebas dadah.

3.	 Inisiatif oleh Kerajaan, NGO, Masyarakat, dan Komuniti 
Selepas Pengenalan KBT – mengkaji kerjasama dan usaha 
pelbagai pihak dalam memperkukuh daya tahan komuniti 
terhadap gejala dadah.

4.	 Pendidikan Pencegahan, Rawatan dan Penguatkuasaan 
Dadah – membincangkan pencegahan awal, rawatan 
berterusan, dan penguatkuasaan dalam menagani 
penyalahgunaan dadah.

5.	 Kerangka Strategik bagi Mengurangkan Penyalahgunaan 
Dadah di Kawasan Berisiko Tinggi – mencadangkan 
kerangka strategik yang merangkumi empat fasa: 
Penilaian Situasi dan Reka Bentuk Program, Perancangan 
Strategi, Pelaksanaan Program, Pemantauan dan 
Penilaian dan Penyesuaian dan Skalabiliti dalam usaha 
membina komuniti yang lebih sihat, selamat dan bebas 
daripada pengaruh dadah, ke arah pembangunan sosial 
yang lebih seimbang dan mampan.

6.	 Isu dan Cabaran ke Arah Komuniti Bebas Dadah yang 
Berdaya Tahan – menganalisis pelbagai cabaran dan 
kekangan dari sudut perancangan, pelaksanaan, ekonomi 
dan sosial yang perlu diberi perhatian dalam usaha 
membentuk komuniti bebas dadah secara mampan.

Buku ini diharapkan dapat menjadi rujukan kepada penggubal 
dasar, penyelidik, pengamal intervensi komuniti, serta pelbagai 
pihak berkepentingan dalam merangka pendekatan lebih 
berkesan ke arah pembentukan komuniti yang selamat, sihat dan 
berdaya tahan. Menerusi pencerahan ilmiah dan perkongsian 
strategi dalam buku ini, diharap lebih banyak komuniti akan 
tampil dengan kekuatan dalaman dan rangka sokongan yang 

kukuh untuk menolak budaya dadah dan membina kehidupan 
yang lebih sejahtera.

Sekalung penghargaan ditujukan kepada semua pihak yang 
terlibat secara langsung dan tidak langsung dalam penyediaan 
buku ini. Semoga kandungan yang diketengahkan dapat 
menyemai kesedaran dan memperkukuh usaha kolektif ke arah 
Malaysia bebas dadah yang lebih inklusif dan lestari.

Pengenalan

Isu dadah di Malaysia merupakan satu cabaran sosial yang 
berterusan serta memberi kesan signifikan kepada individu, 
keluarga dan masyarakat. Oleh itu, pemahaman yang lebih 
mendalam tentang definisi dadah, trend penyalahgunaan dan 
faktor penyebabnya amat penting dalam merangka strategi 
pencegahan serta intervensi yang lebih berkesan. 

Pengenalan kepada Dadah

Pada asasnya, istilah ‘dadah’ merujuk pada bahan yang berkait 
rapat dengan formulasi perubatan tradisional dan moden. 
Dadah boleh digunakan secara langsung daripada sumber 
asalnya seperti tumbuhan atau melalui proses saintifik yang 
menghasilkan pelbagai bentuk, jenis dan kegunaan. Walaupun 
tarikh sebenar penggunaan dadah di dunia tidak dapat dikenal 
pasti tetapi penyebaran dadah telah meluas dari negara kecil dan 
terpencil sehingga ke negara maju di seluruh dunia merangkumi 
pelbagai benua dari utara ke selatan serta timur ke barat.

Menurut risalah “Islam Memusuhi Dadah” yang diterbitkan oleh 
Pasukan Petugas Khas Anti Dadah, Majlis Keselamatan Negara, 
Jabatan Perdana Menteri (1993), dadah ditakrifkan sebagai 
bahan kimia psikoaktif yang memberi kesan signifikan terhadap 
sistem saraf manusia. Kesan ini termasuk keadaan mabuk, 

BAB 1

ISU DADAH DI MALAYSIA

Pengenalan

Dalam usaha mencapai matlamat Dadah Terkawal 2025, Agensi 
Anti-Dadah Kebangsaan (AADK) telah menggariskan pendekatan 
strategik yang membahagikan kawasan intervensi kepada 
dua kategori utama, iaitu Kawasan Berisiko Tinggi (KBT) dan 
Kawasan Berisiko Rendah (KBR). Pembahagian ini membolehkan 
pelaksanaan strategi yang lebih tersasar dan berkesan dalam 
menangani isu penyalahgunaan dadah mengikut tahap risiko 
dan keperluan spesifik setiap kawasan.

Kawasan Berisiko Tinggi 

Kawasan Berisiko Tinggi (KBT) merujuk kepada lokasi yang 
dikenal pasti sebagai kawasan tumpuan utama isu penagihan 
dan penyalahgunaan dadah di Malaysia. Data daripada Agensi 
Antidadah Kebangsaan (AADK) menunjukkan bahawa sekurang-
kurangnya 60% daripada populasi Orang Kena Pengawasan 
(OKP) di seluruh negara tertumpu di kawasan-kawasan ini 
(AADK, 2021a). Selain itu, KBT sering dikaitkan dengan pelbagai 
permasalahan sosial seperti pelencongan sosial, pengangguran, 
kemiskinan bandar dan peningkatan kadar jenayah yang 
lazimnya berpunca daripada penagihan dadah yang berlarutan.

Kepentingan mewujudkan pendekatan yang lebih tersusun dan 
bersasar seperti program KBT menjadi semakin mendesak apabila 

BAB 2

PENGENALAN KAWASAN BERISIKO TINGGI 
DI MALAYSIA

Pengenalan

Isu penyalahgunaan dadah di Malaysia khususnya di kawasan 
yang diklasifikasikan sebagai Kawasan Berisiko Tinggi (KBT) 
memerlukan pendekatan yang bersifat menyeluruh dan 
kolaboratif. Sejak pengenalan konsep KBT, kerajaan telah 
mengambil langkah proaktif dalam merangka dan melaksanakan 
pelbagai inisiatif bersifat bersepadu dengan penglibatan 
pelbagai pihak berkepentingan. Pendekatan ini menekankan 
keperluan kerjasama antara agensi kerajaan, pertubuhan bukan 
kerajaan (NGO), masyarakat setempat dan komuniti akar umbi 
bagi menjamin kejayaan usaha pencegahan, pemulihan dan 
pengurangan kemudaratan yang bersifat mampan.

Peralihan daripada pendekatan berasaskan hukuman kepada 
strategi yang lebih holistik dan manusiawi memperlihatkan 
kesungguhan Malaysia dalam menangani isu penagihan dadah 
secara inklusif. Inisiatif pasca-pengenalan KBT bukan sahaja 
tertumpu kepada aspek penguatkuasaan undang-undang 
tetapi turut merangkumi pendidikan pencegahan, pemulihan 
psikososial dan sokongan komuniti yang dilaksanakan secara 
strategik dan berfasa. Kesemua intervensi ini digerakkan 
berasaskan prinsip pemerkasaan komuniti, pendekatan 
berasaskan bukti serta penggunaan teknologi dan data raya 
bagi meningkatkan kecekapan dan ketepatan tindakan.

BAB 3

INISIATIF OLEH KERAJAAN, NGO, MASYARAKAT 
DAN KOMUNITI SELEPAS PENGENALAN 

KAWASAN BERISIKO TINGGI

Pengenalan

Pelaksanaan program di KBT melibatkan tiga inisiatif utama yang 
dirangka bagi menangani isu penyalahgunaan dadah secara 
menyeluruh. Program-program ini bukan sahaja bertujuan 
meningkatkan kesedaran masyarakat tetapi juga menyediakan 
rawatan, pemulihan dan penguatkuasaan yang lebih efektif 
(Mustapha et al., 2020). Tiga program utama yang dilaksanakan 
ialah Program Pendidikan Pencegahan, Program Rawatan, 
Perubatan dan Pemulihan serta Program Penguatkuasaan dan 
Keselamatan.

Program Pendidikan Pencegahan

Pada tahun 2023, AADK telah melaksanakan pendekatan 
menyeluruh dalam usaha pencegahan dadah dengan memberi 
tumpuan kepada empat kluster strategik; keluarga, institusi 
pendidikan, tempat kerja dan komuniti. Setiap kluster dirancang 
secara sistematik bagi meningkatkan kesedaran serta mencegah 
penyalahgunaan dadah dalam kalangan masyarakat yang 
berbeza. 

Program Pendidikan Pencegahan bagi Kluster Keluarga

Salah satu komponen utama dalam strategi pencegahan dadah 
oleh AADK ialah Program Pendidikan Pencegahan bagi Kluster 
Keluarga. Program ini bertujuan untuk memastikan keluarga 

BAB 4

PENDIDIKAN PENCEGAHAN, RAWATAN DAN 
PENGUATKUASAAN DADAH 

DI KAWASAN BERISIKO TINGGI

Pengenalan

Bagi menangani isu penyalahgunaan dadah yang bersifat 
multidimensi dan berakar umbi di KBT di seluruh Malaysia 
secara menyeluruh, satu kerangka strategi yang kukuh dan 
praktikal amat diperlukan. Strategi ini perlu mencerminkan 
kerumitan cabaran yang wujud dengan merangkumi pendekatan 
sosial, undang-undang, psikologi dan institusi. Kerangka 
yang dicadangkan ini mengadaptasi model Results-Based 
Management (RBM) sebagai asas utama sambil menggabungkan 
dasar setempat, model berasaskan bukti serta amalan terbaik 
global untuk mendorong reformasi sistemik. Results-Based 
Management menyediakan metodologi yang terstruktur 
melalui penetapan objektif yang jelas, penjajaran aktiviti ke 
arah pencapaian hasil tersebut serta pengukuran kemajuan 
menggunakan petunjuk prestasi berasaskan data.

Kerangka Strategik Pengurangan Penyalahgunaan Dadah di 
Kawasan Berisiko Tinggi

Di Malaysia, penggunaan pendekatan pengurusan berasaskan 
hasil telah menunjukkan keberkesanan dalam pelaksanaan 
dasar khususnya dalam sektor kawalan jenayah dan kerjasama 
antara agensi sekali gus membuktikan kesesuaian Results-
Based Management dalam konteks dasar dadah negara 
(Xavier and Bianchi, 2019). Bagi menangani isu penagihan 

BAB 5

KERANGKA STRATEGIK BAGI MENGURANGKAN 
PENYALAHGUNAAN DADAH DI KAWASAN 

BERISIKO TINGGI

Pengenalan

Usaha mewujudkan komuniti bebas dadah yang berdaya tahan 
di Malaysia memerlukan analisis mendalam terhadap pelbagai 
isu dan cabaran yang wujud dalam sistem pencegahan dan 
pemulihan sedia ada. Kompleksiti masalah dadah pada masa 
kini menuntut pendekatan yang lebih holistik dan bersepadu 
melangkaui strategi konvensional yang terbatas pada aspek 
penguatkuasaan semata-mata. Bab ini mengemukakan penilaian 
komprehensif terhadap cabaran kritikal yang dihadapi dalam 
pelaksanaan program komuniti bebas dadah, impak program 
terhadap komuniti sasaran serta hala tuju strategik untuk masa 
depan.

Pencapaian komuniti bebas dadah yang berdaya tahan bukan 
sekadar matlamat jangka pendek tetapi merupakan aspirasi 
jangka panjang yang memerlukan transformasi menyeluruh 
dalam pendekatan, struktur pelaksanaan dan komitmen semua 
pihak berkepentingan. Pengalaman pelaksanaan program-
program sedia ada telah memberikan pembelajaran berharga 
tentang faktor-faktor yang menentukan kejayaan dan kegagalan 
inisiatif pencegahan dadah di peringkat komuniti. Analisis kritikal 
terhadap pengalaman ini menjadi asas penting bagi merangka 
strategi yang lebih berkesan dan mampan.

Realiti pelaksanaan menunjukkan bahawa walaupun terdapat 
pelbagai program dan inisiatif yang dilaksanakan oleh pihak 

BAB 6

ISU DAN CABARAN KE ARAH KOMUNITI BEBAS 
DADAH YANG BERDAYA TAHAN

